
XORAZM VOHASI ARXEOLOGIK YODGORLIKLARNING  

O‘RGANILISH TARIXI 

 

Ibragimov Sardor Bazarovich 

Xorazm viloyati Xiva shaxridagi 12 – sonli 

umumta’lim maktab  tarix fani  o‘qituvchi 

 

Annotatsiya. Ushbu maqolada muallif tomonidan Xorazm vohasi arxeologik 

yodgorliklarni o‘rganilishi tarixiga juda katta xissa qo‘shgan olimlar (Tolstov S.P, 

Gʻulomov Ya, Jdanko T. A, Manilov Yu.P, Yagodin V.N, Terenojkin A.I, Farmozov 

A.A.) ularning ilmiy yangiliklari va olib borgan arxeologik tadqiqotlar tarix nuqtai 

nazardan tahlil qilingan. 

 Kalit so‘zlar: Xorazm vohasi, ilk madaniyat,  manzilgohlar, o‘troq turmush 

tarzi, Древний Хорезм, madaniyati tarixi, Amudaryo, Sariqamish, “Avesto”, Araks 

daryosi, Kaltaminor madaniyati, shaharsozlik madaniyati 

 

Xorazm vohasida yashovchi xalqlar tarixi hamda tarixini bayon etish 

masalalarini o‘rganish birinchi navbatda, O‘rta Osiyodagi ushbu mintaqa tarixining 

alohida madaniyatga egaligi bilan bog‘liqdir. Aynan mana shu mintaqada O‘rta 

Osiyoning boshqa hududlariga nisbatan avvalroq ilk madaniyat manzilgohlari 

vujudga kelgan.  

Xorazm qadimdan dehqonchiligi va shahar madaniyati rivojlangan tarixiy-

madaniy makon  sifatida nafaqat O‘zbekiston, xususan Markaziy Osiyo mintaqasi 

tarixida muhim o‘rin tutadi[12].  

Xorazmni arxeologik va etnografik jihatdan oʻrganish 1928-1929- yillarda 

boshlangan.  A. Yu. Yakubovskiy boshchiligidagi ekspeditsiya xorazmshohlar 

davlati poytaxti hisoblangan Urganch (hozirgi Koʻhna Urganch) dagi meʼmoriy 

yodgorliklarni va ilk oʻrta asr  shahri  Mizdaxqon  (Xoʻjayli yaqinidagi Gavr qalʼa)da  

qazishma  ishlari  olib borganlar va koʼplab arxeologik manbalarni koʼzdan kechirish 

imkoniyatiga ega boʼlganlar.  1934-yildan boshlab arxeologik tadqiqiotlar  

Toshhovuzdagi  Zamaxshar shahar xarobasida M. V. Voyevodskiy ekspeditsiyasi 

faoliyat bilan bogʼliq holda kechdi.  

Xorazmdagi arxeologik yodgorliklarni oʼrganilish tarixini quydagi 

bosqichlarga ajratish mumkin: 

 1. Urush davrigacha olib borilgan tadqiqotlar (1936-1940-yillar). 

 2. Urushdan keyingi davrlarda olib borilgan tadqiqotlar (1945-1958-yillar). 

 3. 1959-1990- yillarda olib borilgan tadqiqotlar. 



  CONFERENCE ON THE ROLE AND IMPORTANCE 
OF SCIENCE IN THE MODERN WORLD  

Volume 01, Issue 10, 2024 
 

138   CONFERENCE ON THE ROLE AND IMPORTANCE OF SCIENCE IN THE MODERN WORLD              universalconference.us                                                                                              

 

 4. Mustaqillik yillarida olib borilgan tadqiqotlar (1991-......) [10]. 

Xorazm mintaqasi o‘zining arxeologik yodgorliklari, tarixi va madaniyati bilan 

ko‘pgina tarixchi, arxeolog-tadqiqotchilarni o‘ziga jalb etadi. Xorazm hududidagi 

ilk o‘troq turmush tarzi manzilgohlarini o‘rganishda 1937 -yilda tashkil etilgan 

Sergey Pavlovich Tolstov rahbarlik qilgan Xorazm arxeologiya ekspedisiyasining 

xizmatlari juda katta.  

Xorazmning o‘troq turmush tarzi madaniyatlarini o‘rganishda S.P. Tolstovning 

alohida o‘rni bor. S.P. Tolstovning[1] “Древний Хорезм” (Qadimgi Xorazm) 

“Последам древнехорезмийской цивилизации”( Xorazmning qadimiy 

madaniyati izlari bo‘ylab), “По древнем дельтам Окса и Яксарта” ( Oks va 

Yaksartning qadimiy deltalari bo‘ylab) asarlari juda muhim fundamental asarlar 

hisoblanadi. Bu tadqiqotlarda Xorazm tarixini davrlarga bo‘lish hamda ijtimoiy 

tuzumi, xo‘jaligi va madaniyati asoslari yoritib berilgan.  

O‘zbek arxeolog olimi Ya. Gʻulomov[2] ham o‘zining tadqiqotlarida 

Xorazmning qadimiy madaniyati tarixi, uning vujudga kelishi omillari va shart-

sharoitlariga baho berib o‘tgan hisoblanadi. Bu tadqiqotchi olim o‘z asarlarida 

Xorazmda o‘troq-dehqonchilik madaniyatining vujudga kelishi, sug‘orish 

inshootlarining barpo etilishi va sug‘orma dehqonchilikning rivojlanish dinamikasi, 

Xorazmda bronza va temir davrlarida o‘troq turmush tarzining shakllanishi va 

rivojlanish bosqichlari to‘g‘risida qimmatli ma’lumotlarini keltirib o‘tadi[9]. 

Xodjaniyazov Gʻayratdinning[3] bir qancha asarlarida Xorazmning temir 

davridan  boshlab shakllangan va rivjlangan shharsozlik madaniyati, uning vujudga 

kelish shart-sharoitlari, Xorazm mudofaa inshootlari va Xorazm shaharsozligining 

o‘ziga xos xususiyatlari ham umumiy tavsifi keltirib o‘tilgan bo‘lib, uning tadqiqoti 

o‘rganilayotgan davr to‘g‘risida qimmatli ma’lumotlar beradi. 

Bundan tashqari Xorazmning qadimiy madaniyati  Jdanko T. A.[4], Manilov 

Yu.P.[5], Yagodin V.N[6]., Terenojkin A.I.[7], Farmozov A.A.[8] tomonidan 

o‘rganilib, tadqiq qilingan.  

Xuloasa o‘rnida shuni takidlash joizki, Xorazm vohasi arxeologik 

yodgorliklarni o‘rganish jarayonida haqqoniylik, ilmiy tahlilga asoslangan qarash, 

xolislik, tarixiylik tamoyili kelib chiqqan holda yuqoridagi olimlar tadqiqotlarida: 

-Xorazm mintaqasida ibtidoiy madaniyatning vujudga kelishi yoritib berilgan; 

-Xorazm mintaqasida o‘troq turmush tarzining shakllanishi bronza va temir 

davri doirasida o‘rganilgan; 

-Xorazmdagi bronza va temir davri manzilgohlari tarixi bayon etilgan; 

-Xorazm mintaqasidagi shaharsozlik madaniyatining vujudga kelishi va 

takomillashuvi tahlil qilingan;   

